
5 oktyabr 2020-ci il 
– Azərbaycan Respublikasının 

Prezidenti İlham Əliyev özünün rəsmi 
“Twitter” səhifəsində Azərbaycan 
Ordusunun Cəbrayıl rayonunun Şıxəli 
Ağalı, Sarıcalı, Məzrə kəndlərini 
və müxtəlif istiqamətlərdə bir neçə 
strateji yüksəkliyi azad etdiyini bildirib. 
Xatırladaq ki, bir gün əvvəl– oktyabrın 
4də isə Cəbrayıl şəhəri, eləcə də 
rayonun Şükürbəyli, Çərəkən, 
Daşkəsən, Horovlu, Mahmudlu, 
Cəfərabad, Yuxarı Maralyan, Dəjəl 
və Karxulu kəndləri düşməndən 
təmizlənib;

– Prezident İlham Əliyev “TRT Ha-
ber” telekanalına verdiyi müsahibədə 
Azərbaycana qarşı qara təbliğatın 
davamlı şəkildə aparıldığını, erməni 
lobbisinin daim hərəkətdə olduğunu 
vurğulayıb. Dövlətimizin başçısı daha 
sonra deyib: “Biz özümüzü müdafiə 
edirik, öz vətəndaşlarımızı müdafiə 
edirik, öz ərazi bütövlüyümüzü saxla-
maq istəyirik. Bizim başqa ölkənin tor-
pağında gözümüz yoxdur. Amma bizə 
mənsub olan bizə qalmalıdır. Otuz 
ildir ki, ermənilər bizim qədim torpa-
ğımızı istismar edirlər. İnsanlara o 
torpaqlara qayıtmağa icazə vermirlər. 
Beynəlxalq vasitəçilər biganə qa-
lır, məhəl qoymur. Belə olan halda 
Azərbaycan özü bunu edəcək”.;

– Azərbaycan Respublikasının Bi-
rinci vitse-prezidenti Mehriban xanım 
Əliyeva rəsmi “Instagram” səhifəsində 
paylaşım edib. Paylaşımda deyilir: 
“Bizim hər birimiz Böyük Qələbə 
anını yaxınlaşdırmaq üçün əlimizdən 
gələni etməyə borcluyuq. Deməli, biz 
hamımız erməni yalanını ifşa etmək 
üçün maksimum səy göstərməyə 
borclu olan əsgərlərik. Mən sizin hər 
birinizi erməni təbliğatının feyklərini 
ifşa etməyə və erməni təcavüzü 
haqqında həqiqətləri bütün mümkün 
platformalarda beynəlxalq birliyə 
çatdırmağa çağırıram! Azərbaycanı 
özünün Vətəni hesab edən hər kəs 
səsini ucaltmalı və ermənilərin yala-
nını təkzib etməlidir! Uca Tanrı bizim 
ordumuzu, xalqımızı və Vətənimizi 
qorusun!”;

– Azərbaycan Respublikası 
Prezidentinin köməkçisi – Prezi-
dent Administrasiyasının Xarici 
siyasət məsələləri şöbəsinin müdiri 
Hikmət Hacıyev Ermənistanın hərbi 
təxribatları ilə əlaqədar “Ukraina-24” 
telekanalına müsahibə verib;

– Rusiyanın Xarici İşlər naziri 
Sergey Lavrovla Fransanın Xarici 
İşlər naziri Jan-İv Le Drian arasında 
telefon danışığında Qarabağdakı 
vəziyyət müzakirə edilib;

– Naxçıvan Dövlət Təhlükəsizliyi 
Xidməti Ermənistana aid mühüm 
sənədlər yayıb;

– Azərbaycan Həmkarlar İttifaq-
ları Ermənistanın son təxribatları 
ilə əlaqədar beynəlxalq təşkilatlara 
müraciət edib;

– Nizami Gəncəvi Beynəlxalq 
Mərkəzinin həmsədrləri və İdarə 
Heyətinin üzvləri tərəfindən 

Ermənistan silahlı qüvvələrinin 
Azərbaycan Respublikasının işğal 
olunmuş əraziləri boyu uzanan cəbhə 
xəttində həyata keçirdiyi artilleriya 
hücumlarını qəti şəkildə qınayan 
bəyanat yayılıb. 

Qardaş Türkiyə 
Azərbaycana mənəvi 
dəstəyini əsirgəmir

Sentyabrın 27-dən  başlayaraq, 
Ermənistan silahlı qüvvələri 
tərəfindən törədilən təxribatlar və 
buna cavab olaraq şanlı Azərbaycan 
Ordusunun əks-hücumu nəticəsində 
qazanılan uğurlar qardaş Türkiyənin 
hər bölgəsində böyük təntənə ilə 
qeyd edilir.

Artıq bir neçə gündür ki, 
Türkiyənin hər bölgəsinin  tarixi 
rəmzləri Azərbaycan bayra-
ğının rəngləri ilə işıqlandırılır, 
dövlət idarələrinin və ali təhsil 
müəssisələrinin binalarının üzərində 
şanlı bayrağımız dalğalandırılır. Bir 
çox vilayətlərin ictimai nəqliyyatının 
elektron tablolarında iki qardaş 

ölkənin bayraqları ilə yanaşı, “Bir 
millət, iki dövlət!” şüarı da əks olunur, 
küçələrdə xüsusi dəstək şüarları ası-
lır. Türkiyənin bir çox məscidlərində 
şəhid olmuş qəhrəman oğullarımı-
zın ruhuna dualar oxunur, ehsanlar 
paylanılır. Qardaş ölkənin müxtəlif 
bölgələrində və sosial media hesab-
larında dəstək aksiyaları keçirilir. 
Türkiyənin məşhur sənətçiləri də qar-
daş Azərbaycanla həmrəy olduqlarını 
bütün dünyaya nümayiş etdirirlər.

Türkiyənin Xarici İşlər naziri 
Mövlud Çavuşoğlu NATO-nun Baş 
katibi Yens Stoltenberq ilə Ankarada 
keçirdiyi birgə mətbuat konfransın-
da deyib: “Azərbaycan öz qanuni 
haqqı uğrunda mübarizə aparır. 
Beynəlxalq ictimaiyyətin də haqlı-
nın yanında olması lazımdır. Biz bu 
məsələdə mövqeyimizi açıq şəkildə 
ifadə edirik. Daha əvvəl söylədiyim 
kimi, Azərbaycan indiyə qədər 
Türkiyədən bir dəstək istəməyib. 
Lakin lazım gələrsə, çəkinmədən 
dəstək verəcəyimizi hörmətli 
 Prezidentimiz başda olmaqla hər 
birimiz söyləmişik”.

Ermənistanın mülki Azərbaycan 
əhalisinə hücumlar etməsinin yeni 
olmadığını vurğulayan nazir Mövlud 

Çavuşoğlu xatırladıb ki, Ermənistanın 
silahlı birləşmələri tərəfindən 1992-ci 
ildə Azərbaycanın Xocalı şəhərində 
uşaq və qadınlar da daxil olmaqla 
613 nəfərdən çox dinc sakin qətlə ye-
tirilib. Bu ilin iyulunda isə Ermənistan 
yenə mülki əhaliyə hücum edib. Bu 
dəfə də həm azərbaycanlı hərbçilər, 
həm də dinc əhali arasında ölənlər 
olub. İndi Ermənistan tərəfindən 
Bakı ətrafına və Gəncəyə raket atılır. 
Əslində, bu müharibə cinayətidir. 
Azərbaycan isə işğal altındakı tor-
paqlarını azad etmək üçün mübarizə 
aparır.

Ermənistan müharibə 
cinayətlərini davam etdirir

Hazırda Beyləqan, Bərdə və 
Tərtər şəhərləri Ermənistan silahlı 
qüvvələri tərəfindən atəşə tutulur. 
Azərbaycan Ordusu adekvat tədbirlər 
görür.

Oktyabrın 5-də səhər saatlarından 
etibarən Ermənistan silahlı qüvvələri 
tərəfindən Gəncə şəhərinin mülki 
əhalisinin sıx yaşadığı məntəqələri 
ağır artilleriyadan atəşə tutulub.

Gəncəyə atılmış raketlərin şəhər 
ərazisində yerləşən xəstəxananın, 
orta məktəbin, mebel fabrikinin ya-
xınlığına, bazara atılması nəticəsində 
3 mülki şəxs müxtəlif dərəcəli bədən 
xəsarətləri alaraq xəstəxanaya 
yerləşdirilib, mülki infrastruktura külli 
miqdarda ziyan dəyib.

Düşmənin dinc sakinləri hədəfə 
alması, artilleriyadan atəşə tutması 
şəhər sakinlərini qorxutmur. Şəhərdə 
hamı gündəlik işləri ilə məşğul olur.

Azərbaycanın Baş prokuroru: 
Düşmən mülki şəxsləri hədəfə almaq-
la döyüş meydanındakı uğursuzluqla-
rına don geyindirmək istəyir

Azərbaycan Baş prokuroru 
Kamran Əliyev oktyabrın 5-də Baş 
Prokurorluqda Ermənistan Silahlı 
Qüvvələrinin Azərbaycanın mülki 
əhalisinə qarşı törədilmiş cinayətlərlə 
bağlı ölkəmizdə akkreditə olunan 

diplomatik korpusun, beynəlxalq 
təşkilatların, yerli və beynəlxalq me-
dia qurumlarının nümayəndələri üçün 
təşkil olunan brifinqdə məlumat verib.

Baş prokuror bildirib ki, toq-
quşmalar artıq yeni fazaya keçib. 
Ermənistanın kriminal hərbi-siyasi 
rejimi müharibə aparmağın bütün 
qaydalarını pozaraq çox təhlükəli 
addımlar atır. Azərbaycanın ikinci 
böyük şəhəri olan Gəncə Ermənistan 
ordusunun artilleriya atəşinə məruz 
qalıb. Mülki əhaliyə külli miqdarda 
ziyan dəyib. Düşmən bu təhlükəli 
addımı bu gün də davam etdirib. 
Ermənistanın və qondarma “rejim”in 

rəhbərliyinin göstərişi ilə Mingəçevir 
şəhəri də düşmənin hücumuna 
məruz qalıb. Azərbaycan Ordusunun 
peşəkarlığı sayəsində bu addımların 
qarşısı alınıb.

Abşeron və Xızı rayonlarının da 
Ermənistan ordusu tərəfindən raket 
zərbələrinə məruz qaldığını vurğula-
yan Baş prokuror deyib ki, qondarma 
“rejim”in rəhbəri Araik Arutunyan 
Azərbaycana qarşı bu addımları ilə 
fəxr edir, bu barədə sosial şəbəkə he-
sablarında paylaşım edir. Cinayətkar 
rejim müharibə qaydalarını pozur. 
Münaqişə zonasından kənarda dinc 
Azərbaycan əhalisinin yaşadığı şəhər 
və rayonlara hücumlar dayandırılmalı-
dır. Bu, bizim tələbimizdir. Bu hücum-
lar yolverilməzdir. Ancaq ağlını itirmiş 
şəxslər, ağlını itirmiş rəhbərlik belə 
göstəriş verə bilər. İndicə aldığımız 
məlumata görə, Ağcabədinin mərkəzi 
də ermənilər tərəfindən hücuma 
məruz qalıb. Prokurorluq əməkdaşları 
hadisə yerində lazımi işləri görürlər.

***
Azərbaycan Respublikasının 

Baş Prokurorluğu beynəlxalq hü-
ququn norma və prinsiplərini kobud 
şəkildə pozaraq dinc əhaliyə qar-
şı terror əməllərini davam etdirən 
təcavüzkar Ermənistanın hərbi-siyasi 
rəhbərliyinin bilavasitə göstərişi 
ilə Ermənistan silahlı qüvvələrinin 
Azərbaycanın yaşayış məntəqələrini 
atəşə tutması nəticəsində həlak olan 
və xəsarət alan mülki şəxslərin, eləcə 
də infrastruktura dəyən ziyanla bağlı 
yeni statistika açıqlayıb.

Açıqlamada deyilir: “Ermənistan 
silahlı qüvvələrinin yaşayış 
məntəqələrimizi ağır artilleriya qur-
ğularından və raket sistemlərindən 
atəşə tutması nəticəsində 5 oktyabr 
saat 16:00-a olan məlumata görə, 
həlak olmuş şəxslərin sayı 25-ə, 
xəsarət alanların sayı isə 127-yə 
çatıb. Bundan başqa, Ermənistanın 
ordusunun intensiv ağır artilleriya və 
raket atəşi nəticəsində 316 evə və 56 
mülki obyektə ciddi ziyan dəyib”.

Azərbaycanın haqq 
mübarizəsi dünya 

mətbuatında 
Azərbaycan Silahlı Qüvvələrinin 

Ermənistanın işğalı altında olan 
Cəbrayıl şəhərini və ətraf kəndləri 
düşməndən azad etməsi Türkiyənin 
Anadolu Agentliyi, TRT HABER, 
HABER TÜRK, TGRT, A HABER, 
BENGÜ TV telekanallarının, habelə 
“Akşam”, “Təqvim” və s. nüfuzlu 
qəzetlərin saytlarında geniş işıq-
landırılıb. Əvvəlcə Prezident İlham 
Əliyevin sosial şəbəkə paylaşımlarına 
istinad edən media orqanları son-
rakı mərhələdə xəbəri dövlətimizin 

başçısının canlı yayımla Azərbaycan 
xalqına müraciəti əsasında yayıblar.

Rusiyanın aparıcı xəbər resurs-
ları “Azərbaycan Prezidenti Qara-
bağda vəziyyətin kəskinləşməsinin 
təqsirkarlarını açıqladı”, “Azərbaycan 
Prezidenti: Onları iti qovan kimi 
qovuruq”, “Azərbaycan Prezidenti 
Qarabağda atəşkəs üçün şərtlərini 
açıqladı” kimi başlıqlı materiallar dərc 
edib.

Böyük Britaniyanın “The Lon-
don Post” informasiya agentliyi 
Ermənistan ordusu tərəfindən 
Azərbaycanın ikinci böyük şəhəri 
Gəncənin mülki obyektlərinin, tarixi 
binalarının raket hücumuna məruz 
qaldığı vurğulanıb.

Yaponiyanın Osaka şəhərində 
“Aşahi” televiziyasının “Seigi no 
Mikata” proqramının canlı efiri-
nin 30 dəqiqəsi Dağlıq Qarabağ 
münaqişəsinə həsr edilib. Verilişə 
dəvət alan Yaponiya–Azərbaycan 
Əməkdaşlıq Assosiasiyasının sədri 
Əlibəy Məmmədov və Keio Uni-
versitetinin professoru Hirose Yoko 
tərəfindən yaponiyalı tamaşaçılara 
Azərbaycan və Dağlıq Qarabağ 
həqiqətləri çatdırılıb.

Ukraynanın dövlət Ukrinform, UNİ-
AN informasiya agentlikləri, “RBK-
Ukrayna”, “Qordon”, “Segodnya.ua” 
və digər xəbər saytlarında Prezident 
İlham Əliyevin xalqa müraciətində 
sərt tənqidi fikirləri dərc edilib. 
Məqalələrdə dövlətimizin başçısına 
istinadla vurğulanıb ki, atəşkəsin elan 
edilməsi bir şərtlə, Azərbaycanın işğal 
olunmuş ərazilərindən Ermənistan 
ordusunun çıxarılmasında sonra baş 
tuta bilər.

Özbəkistanın “interpress.
uz” portalı Azərbaycan Prezidenti 
İlham Əliyevin xalqa müraciəti və 
“Əl-Ərəbiyə” televiziya kanalına 
müsahibəsi ilə əlaqədar özbək dilində 
məqalələr dərc edib.

Böyük Britaniyanın “The Lon-
don Post” informasiya agentliyi 
Ermənistan ordusu tərəfindən 
Azərbaycanın ikinci böyük şəhəri 
Gəncənin raketlər atəşinə tutulması 
barədə ətraflı məlumat yayıb.

“The Washington Post” nəşri 
Ermənistan silahlı qüvvələrinin 
Azərbaycanın münaqişə zonasından 
kənarda yerləşən şəhərlərinə raket 
zərbələri haqda yazıb.

***
Oktyabrın 5-i səhər saatlarında 

Azərbaycan Hava Hücumundan 
Müdafiə Qoşunlarının Radioloka-
siya sistemlərinin texniki vasitələri 
Ermənistanın Cermuk, Qafan və Berd 
rayonları ərazisində yerləşən start 
mövqelərindən Azərbaycan ərazisinə 
atılan raket buraxılışını qeydə alıb.

Azərbaycan Müdafiə Nazirliyinin 
verdiyi məlumata əsasən, Beyləqan, 
Bərdə və Tərtər şəhərləri Ermənistan 
silahlı qüvvələri tərəfindən atəşə 
tutulub. 

Füzuli rayonunun Horadiz şəhəri, 
Ağcabədi rayonunun kəndləri, 
Tərtər şəhəri və rayonun kəndləri, 
Goranboy və Göygöl rayonlarının 
əraziləri Ermənistan silahlı qüvvələri 
tərəfindən atəşə məruz qalıb. 

Ermənistanın Berd rayonu 
ərazisindən Gəncə şəhəri raket 
zərbələri ilə atəşə tutulub. 

Azərbaycan Müdafiə Nazirliyi 
Ermənistan silahlı qüvvələrinin 63-cü 
tank taborunun daha 3 ədəd tankı-
nın məhv edilməsi barədə məlumat 
yayııb. Azərbaycan Ordusu tərəfindən 
Ermənistan silahlı qüvvələrinin 
cəbhənin Ağdərə istiqamətində 62-ci 
artilleriya alayının 2 ədəd, 41-ci artil-
leriya alayının 2 ədəd BM-21 “Qrad” 
yaylım atəşli reaktiv sistemi məhv 
edilib. 

Gün ərzində cəbhənin müxtəlif 
istiqamətlərində gedən döyüşlərdə 
Ermənistan ordusuna məxsus 2 
ədəd BM-21 “Qrad”ı sıradan çıxarılıb. 
Bundan əlavə, 42-ci artilleriya ala-
yının atəş mövqeyində yerləşdirilən 
D-20 artilleriya qurğuları və onların 
heyətləri də Azərbaycan Ordusunun 
sərrast atəşi ilə məhv edilib. 

V.BAYRAMOV, “Xalq qəzeti”

Zəfər tarixinin xronikası 

Azərbaycan müharibənin 
yaralarını sürətlə sağaldır

– Bugünkü proseslərin gedişinə nəzər 
saldıqda görünür ki, Azərbaycan müharibənin 
yaralarını sürətlə sağaldır. Biz hamımız 
Prezident İlham Əliyevin işğaldan azad edilən 
torpaqlarımızın yenidən qurulması, bərpası, 
bu ərazilərə həyatın qayıtması üçün gecə-
gündüz, fasiləsiz çalışdığının şahidi oluruq. 
Əlbəttə, bu, xalq üçün, ələlxüsus gənclər 
üçün böyük stimuldur. Çünki həqiqi lider 
təkcə göstəriş verən yox, eyni zamanda, xal-
qın önündə gedən, yol göstərən şəxsdir. 

Müharibənin ardından ölkəmizin başçısı 
işğaldan azad edilən bölgələrimizə tez-tez 
səfər edir. Əlbəttə, zaman keçdikcə, bu 
səfərlərin mahiyyəti dəyişir. Belə ki, dövlət 
başçısı ilk vaxtlar erməni terrorçularının 
bölgədə törətdiyi vəhşiliklərin miqyasını, 
torpaqlarımıza, ümumilikdə, infrastrukturum-
za dəyən zərəri yerindəcə görmək, müvafiq 
tapşırıqlarını vermək üçün bölgəyə səfər 
edirdi. İndi isə bu səfərlər çəkilən zəhmətin 
bəhrəsini görmək, bölgədə yaradılan şəraitlə 
şəxsən tanış olmaq üçün həyata keçirilir.

Yeri gəlmişkən, qeyd edək ki,  oktyabrın 
3-də ölkəmizin basçısı Tərtər və Bərdə 
rayonalarına səfər edib. Bildiyiniz kimi, silahlı 
qüvvələrimizin qarşısında tab gətirə bilməyən 
erməni quldurları xain xislətlərini bir daha üzə 
çıxararaq dinc insanların yaşadığı rayonla-
rımızı, yaşayış məntəqələrimizi müxtəlif növ 
ağır silahlardan atəşə tuturdu. Düşmənin bu 
qorxaq əməli nəticəsində Təkcə Tərtərdə 
16 mülki şəxs qətlə yetirilib, 63 nəfər ya-
ralanıb. Bununla yanaşı, 6000 minə yaxın 
fərdi ev, 82 hündürmərtəbəli bina, çox sayda 
sahibkarlıq və qeyri-yaşayış obyekti, eləcə 
də mədəniyyət ocaqları, məktəblər, tibb 
məntəqələri dağıdılmışdır. 

Prezident İlham Əliyevin göstərişi ilə 
düşmənin yaşayış məntəqlərimizi atəşə 
tutması nəticəsində həlak olan mülki 
vətəndaşlarımıza da şəhid statusu verilmiş-
dir. Bundan əlavə, raket zərbələri nəticəsində 
dağıdılan evlər və obyektlərin tikintisinə 

start verilmişdi ki, artıq bu layihələrin böyük 
əksəriyyəti tamamlanıb. Tərtər rayonuna 
səfəri zamanı evləri dağıdılmış vətəndaşlar 
üçün yenidən tikilən evlərdə yaradılan 
şəraitlə də yaxından tanış olan İlham Əliyev 
bildirdi ki, yaxın zamanda bu işlər tamam-
lanacaq. Məktəblərin və qeyri-yaşayış 
obyektlərinin də tikinti işləri davam etdirilir. 
Sevindirici haldır ki, onların bir çoxunda 
bərpa işləri tamamlanıb və binalar istifadəyə 
verilib.

Prezident İlham Əliyev oktyabrın 3-də iş-
ğaldan azad edilən Talış kəndini və Suqovu-
şan qəsəbəsini də ziyarət edib. Biz hamımız 
bir il əvvəlki tarixi yaxşı xatırlayırıq. Suqovu-
şanın işğaldan azad olunması müharibənin 
davamı üçün çox əhəmiyyətli hadisə idi. 
Buna görə də bu xəbər respublikamızda çox 
sevinclə qarşılandı. Prezident İlham Əliyev 
Suqovuşanda bu qəsəbənin işğaldan azad 
edilməsinin bir illiyində Azərbaycan bayrağını 
ucaltdı. 

Söhbəti qələmə aldı:  
İmran ƏLİYEV, “Xalq qəzeti”

Azərbaycan xalqı 44 günlük Vətən müharibəsini bir il sonra – bu dəfə 
qalibiyyətin verdiyi qürur və əminlik hissi ilə yenidən yaşayır. 27 sent-
yabr Azərbaycanda Anım Günü olaraq hər il geniş qeyd ediləcək. Bu 

tarix bizə ötən il hiss etdiyimiz qarışıq duyğuları yenidən yaşatmaqla yana-
şı, qarşıdan gələcək günlərin proqnozlarını da xatırladır. Ona görə qarışıq 
ki, xalqımız bir yandan azad olan kəndlərin, yaşayış məntəqələrinin, strateji 
yüksəklik və postların geri qaytarılmasını qeyd edir, bir yandan da gələn şəhid 
xəbərlərlərindən sarsılırdı. Təsəllimiz o idi ki, şəhidlərin qanı yerdə qalmır, 
rəşadətli ordumuz gündən-günə irəliləyir, bir addım belə olsun, geri çəkilmirdi. 
Bu fikirləri Prezident İlham Əliyevin Tərtər və Bərdə rayonlarına səfəri ilə bağlı 
bizimlə fikirlərini bölüşən Azərbaycan Naminə Alyans Partiyası sədrinin birinci 
müavini Asif Haqverdiyev bildirdi. O, dedi:

Azərbaycan Ermənistanla ərazi 
bütövlüyünün qarşılıqlı tanınması əsasında 
normal münasibətlər qurmaq istəyir

Müsahibə ilə bağlı fikirlərini bizimlə 
bölüşən Azərbaycan Yazıçılar və Jurnalistlər 
birliklərinin üzvü Ələşrəf Niftiyev bildirdi: 

– Azərbaycan Prezidenti dəfələrlə 
bəyan edib ki, müharibə bitəndən sonra 
Ermənistanla danışıqlara başlanmalı, sülh 
sazişi imzalanmalıdır. Amma Ermənistanın 
bəzi rəhbər şəxsləri hələ də “bəlkə də 
qaytardılar” arzusu ilə yaşayır, revanşist 
mövqe sərgiləyirlər. Bununla belə, vəziyyəti 
Azərbaycan diqtə edir və Ermənistanla 
təmaslar yaranmaqdadır. Bu yaxınlarda iki 
ölkənin XİN başçıları arasında baş tutmuş 
görüş buna yaxşı nümunədir. 

EFE-yə müsahibəsində Prezident İlham 
Əliyev də qeyd etdi ki, görüş konstruktiv və 
ümidverici olmuşdur: “Bizim mövqeyimiz 
müharibə bitəndən sonra dəyişməz olaraq 
qalır. Biz Ermənistanla hər iki ölkənin ərazi 
bütövlüyünün qarşılıqlı tanınması əsasında 
normal münasibətlər qurmaq istəyirik. Biz 
dərhal sərhədlərimizin delimitasiyasına 
və əlbəttə ki, bu proses bitəndən sonra 
demarkasiyasına başlamağa hazırıq. 
Həmçinin biz gələcək sülh sazişi üzərində 
Ermənistanla işləməyə başlamağa hazır 
olduğumuzu bildirmişik. Bütün bu təşəbbüslər 
tərəfimdən və digər Azərbaycan rəsmiləri 
tərəfindən dəfələrlə vurğulanmışdır. Lakin 
əfsuslar olsun ki, Ermənistan hələ də buna 
müsbət cavab verməyib”. 

Təəssüf ki, Ermənistanda bəzi revanşist 
qüvvələr, eləcə də onlara havadarlıq etmək 
istəyən bəzi ölkələr Azərbaycana status 
məsələsi ilə bağlı təkliflər irəli sürürlər. Bunu 
müsahibəsində dövlət başçısı da söylədi. 
Bildirdi ki, son dövrdə Ermənistandan 
həmin ərazinin statusu ilə bağlı heç bir 

bəyanat eşitməmişik. Bu fikirləri, əsasən, 
bəzi digər ölkələr, onların yüksək səviyyəli 
nümayəndələri səsləndirir. Azərbaycan isə 30 
illik danışıqlar prosesi ərzində ölkə ərazisində 
yaşayan ermənilərə müəyyən səviyyədə 
özünüidarəetmə verməyə hazır idi. Lakin 
bu mövqeyi Ermənistan tərəfi həmişə rədd 
etmiş, “Dağlıq Qarabağ” adlandırdıqları ərazi 
üçün müstəqillik tələb etmişdilər. Bu gün – 
müharibə bitəndən və münaqişə öz həllini 
tapandan sonra isə bu, mümkün deyil. Bu 
mövqeyi dünyanın, beynəlxalq ictimaiyyətin 
əksər hissəsi də dəstəkləyir. Artıq mövcud 
olmayan “qurumun” statusu haqqında 
danışmağın yeri yoxdur. Çünki Dağlıq 
Qarabağ mövcud deyil. 

Prezident İlham Əliyev deyib: “Bizim 
ərazimizdə belə inzibati vahid yoxdur. Bu 
il iyulun 7-də mən Azərbaycanın iqtisadi 
zonalarının yeni konfiqurasiyası ilə bağlı 
fərman imzaladım. Biz iki iqtisadi zona– 
Qarabağ və Şərqi Zəngəzur iqtisadi 
zonalarını yaratdıq və onlar bütün bu ərazini 
əhatə edir. Bu gün Rusiya sülhməramlılarının 
məsuliyyət daşıdığı ərazidə – Qarabağda 
yaşayan 25 minə yaxın etnik erməni bizim 
vətəndaşlardır. Onların fərqli dini və ya etnik 
mənşəyi olan istənilən digər Azərbaycan 
vətəndaşı kimi eyni hüquqları, imtiyazları 
və öhdəlikləri olacaq. Qısaca desək, status 
məsələsinə qayıtmaq mümkün deyil, status 
yoxdur və hər kəs bu məsələni unutmalıdır”.

Bu, birmənalı şəkildə bütün Azərbaycan 
ictimaiyyətinin mövqeyidir. Əminik ki, 
Prezident İlham Əliyev də bu mövqeni 
sonadək müdafiə edəcək. 

Söhbəti yazdı: Paşa ƏMİRCANOV,  
“Xalq qəzeti”

Son zamanlar Azərbaycan və Ermənistan nümayəndələri 
arasında danışıqlar və təmaslar başlamışdır. Artıq xeyli 
müddətdir ki, Azərbaycan, Ermənistan və Rusiyanın 
Baş nazirlərinin müavinləri səviyyəsində əməkdaşlıq 
mövcuddur və bu format kommunikasiyaların açılması 
məsələsi ilə bağlı danışıqlar aparır. Eyni zamanda, 
bu yaxınlarda BMT Baş Assambleyasının sessiyası 
çərçivəsində Ermənistan və Azərbaycan xarici işlər 
nazirlərinin görüşü baş tutmuşdur. Bu, müharibə 
bitəndən sonra birinci belə görüşdür. Bu barədə 
Azərbaycan Respublikasının Prezidenti İlham Əliyev 
İspaniyanın EFE informasiya agentliyinə müsahibəsində 
geniş məlumat verib.

